
MËSIMI 29 

 
1. A e besuan izraelitët Fjalën e Perëndisë që Ai ia kishte 

thënë Mosiut? 

-Po. 

 
2. Nëse ne nuk i besojmë Fjalët e Perëndisë, atëherë si e 

quajmë ne Perëndinë. 

-Gënjeshtar. 

 
3. A do t'i shpëtojë Perëndia ata që nuk besojnë Fjalët e 

Tij? 

-Jo. 

 
4. Çfarë tha Faraoni kur Moisiu tha që Zoti po e 

urdhëronte atë t'i linte izraelitët të shkonin? 

-Faraoni tha: "Unë nuk e njoh Zotin dhe nuk kam për ta 

lënë Izraelin të shkojë". 

 
5. A e dinte Perëndia që Faraoni do të përgjigjej kështu? 

-Po. 

-Perëndia di çdo gjë madje përpara se të ndodhë. 

 
6. Përse vendosi Perëndia që të tregonte fuqinë e tij të 

madhe ndaj Faraonit dhe egjiptianëve? 

-Që ata të njihnin që vetëm Ai është Perëndia i vërtetë. 

 
7. Si e tregoi Perëndia fuqinë e Tij të madhe?  

-Perëndia dërgoi plagë të mëdha mbi Faraonin dhe 

egjiptasit. 

8. Çfarë ishin këto plagë? 

- Perëndia e ktheu ujin e lumit në gjak. 

-Perëndia dërgoi brekosa për t'i bezdisur egjiptasit. 
 

-Perëndia dërgoi mushkonja për t'i pickuar egjiptasit. 

-Perëndia dërgoi miza për t'i pickuar egjiptasit. 
 

-Perëndia vrau të gjitha kafshët e egjiptasve. 

-Perëndia dërgoi ulçerën për t'u shkaktuar shumë dhimbje 

egjiptasve. 
 

-Perëndia dërgoi breshër për të shkatërruar prodhimet e 

egjiptasve. 

-Perëndia dërgoi karkalecat për të ngrënë prodhimet e 

egjiptasve. 
 

-Perëndia dërgoi errësirë të plotë kështu që egjiptasit nuk 

ishin në gjendje të shikonin. 
 

9. Çfarë tha Faraoni çdo herë që Perëndia dërgonte një 

plagë? 

-Faraoni i tha Moisiut që ai do t'i linte izraelitët të shkonin. 
 

10. Çfarë bëri Faraoni çdo herë që Perëndia ia largonte 

plagën? 

-Faraoni refuzonte që t'i linte izraelitët të shkonin. 
 

11. Pse plaga nuk hynte në tokën e izraelitëve? 

-Sepse Perëndia i premtoi Abrahamit, Isakut dhe Jakobit që 

Ai do t'i bekonte ato dhe se do t'i bënte një komb të madh. 
 

-Sepse Perëndia po i tregonte Faraonit, egjiptasve dhe 

izraelitëve që vetëm Ai është Perëndia dhe nuk ka asnjë 

tjetër. 

12. Çfarë do t'u ndodhë atyre që luftojnë kundër Perëndisë? 

-Perëndia do t'i shkatërrojë ata. 

 

-Edhe pse Perëndia dërgoi nëntë plagë të tmerrshme ndaj 

Faraonit dhe egjiptasve, Faraoni akoma refuzoi t'i linte 

izraelitët të shkonin. 

 

-A nuk e dinte Perëndia që Faraoni do të refuzonte dhe 

s'do t'i linte izraelitët të shkonin? 

-Po. 

 

-Perëndia gjithmonë e dinte që Faraoni do të refuzonte dhe 

s'do t'i linte izraelitët të shkonin. 

 

-Madje para se Perëndia të thërriste Moisiun që të 

udhëhiqte izraelitët, Perëndia e dinte që Faraoni do të 

refuzonte dhe s'do t'i linte izraelitët të shkonin. 

 

-Perëndia di çdo gjë para se të ndodhë . 

 

-A mund të luftojë Faraoni kundër Perëndisë dhe të fitojë? 

-Jo. 

 

-A mund të luftojë ndonjë kundër Perëndisë dhe të fitojë? 

-Jo. 

 

-Çfarëdo që të thonë njerëzit, ata nuk mund ta ndalojnë 

punën e Perëndisë. 

 

-Çfarëdo që të bëjnë njerëzit, ata nuk mund ta ndalojnë 

punën e Perëndisë. 

-Nëse Perëndia vendos të bëjë diçka, Ai gjithmonë do ta 

mbarojë atë. 
 

-Perëndia do të dërgojë edhe një plagë dhe pastaj Faraoni 

do t'i lërë izraelitët të shkojnë. 
 

Le të lexojmë Eksodi 11:1 
 

1-Pastaj Zoti i tha Moisiut: "Unë do të sjell edhe një 

plagë tjetër mbi Faraonin dhe Egjiptin; pas kësaj ai do t'ju 

lejojë të ikni prej këtej. Kur do t'ju lejojë të shkoni, ai do 

t'ju dëbojë përfundimisht prej këtej. 
 

-Cila do të ishte plaga e fundit që do të dërgonte Perëndia? 
 

Le të lexojmë Eksodi 11:4-7 
 

4-Pastaj Moisiu tha: "Kështu thotë ZOTI: "Aty nga 

mesnata, unë do të kaloj përmes Egjiptit; 

5-dhe çdo i parëlindur në vendin e Egjiptit do të vdesë, 

nga i parëlinduri i Faraonit që rri mbi fron, tek i 

parëlinduri i shërbëtores që rri pas mokrës, si dhe pjellja e 

parë e bagëtisë. 

6-Atëherë në vendin e Egjiptit do të ketë një britmë të 

madhe, që nuk është dëgjuar kurrë më parë dhe që nuk do 

të dëgjohet asnjëherë tjetër. 

7-Por kundër asnjërit prej bijve të Izraelit, qofshin ata 

njerëz apo kafshë, asnjë qen s'ka për të lëvizur gjuhën, me 

qëllim që të dini se ZOTI bën dallimin midis Egjiptasve 

dhe Izraelit. 
 

-Plaga e fundit që Perëndia do të dërgonte do të ishte plaga 

që do të vriste të gjithë fëmijët e parëlindur të egjiptasve  

dhe të bagëtive të tyre. 

 

-Për shkak se plaga e fundit ishte më e tmerrshmja, 

Perëndia u tha izraelitëve të përgatiteshin për plagën. 

 

-Për shkak se plaga e fundit ishte më e tmerrshmja, ja se 

çfarë i urdhëroi Perëndia izraelitët të bënin në mënyrë që i 

parëlinduri i tyre të mos vdiste. 

 

Le të lexojmë Eksodi 12:1 dhe 3-5 

 

1-ZOTI u foli Moisiut dhe Aaronit në vendin e Egjiptit, 

duke u thënë: 

3-I thoni gjithë asamblesë së Izraelit: "Ditën e dhjetë të 

këtij muaji, çdo burrë të marrë për vete një qengj, sipas 

madhësisë së familjes të të atit, një qengj për shtëpi. 

4-Por në qoftë se shtëpia është tepër e vogël për një 

qengj, le të marrë një së bashku me fqinjin më të afërt, 

duke llogaritur numrin e personave; ju do të përcaktoni 

sasinë e qengjit të nevojshëm, në bazë të asaj që çdonjëri 

mund tëhajë. 

5-Qengji juaj duhet të jetë pa të meta, mashkull, motak; 

mund të merrni një qengj ose një kec”. 

 

-Perëndia urdhëroi që çdo burrë i çdo familje izraelite 

duhet të zgjidhte një qengj ose kec një vjeçar. 

 

-Perëndia gjithashtu i urdhëroi që qengji ose keci një 

vjeçar të ishte pa të meta. 

-Pse Perëndia urdhëroi që qengji ose keci një vjeçar të 

ishte pa të meta? 

 

-Sepse Perëndia është i përsosur. 

-Sepse çdo gjë që thotë Perëndia është e përsosur. 

-Sepse çdo gjë që bën Perëndia është e përsosur. 

 

-Perëndia do të pranonte vetëm një qengj ose kec një 

vjeçar që ishte pa të meta. 
 

-Perëndia kurrë nuk do të pranonte një flijim të sëmurë. 

-Perëndia kurrë nuk do të pranonte një flijim të plagosur. 
 

-A e mban mend dashin që ishte lidhur prej brirësh në 

shkurren dhe që do të flijohej në vend të Isakut? 

 

-Pse ishte lidhur prej brirësh? 

 

-Sepse Perëndia është i përsosur. 

-Perëndia do të pranojë vetëm një flijim të përsosur. 

 

-Nëse izraelitët donin të shpëtonin nga vdekja, atëherë ata 

duhet të ishin të kujdesshëm për t'iu bindur urdhërit të 

Perëndisë. 

 

-Dhe vetëm të zgjidhnin një qengj ose kec një vjeçar  pa të 

meta. 
 

-Çfarë tjetër i urdhëroi Perëndia izraelitët të bënin? 
 

Le të lexojmë Eksodi 12:6 
 



 7 

6-[ZOTI tha] Do ta ruani [kafshën] deri në ditën e 

katërmbëdhjetë të këtij muaji, dhe tërë asambleja e 

popullit të Izraelit do ta therë atë në të ngrysur. 

 
-Perëndia urdhëroi që izraelitët ta mbanin qengjin deri 

ditën e 14 të muajit. 

 
-Në ditën e 14 të muajit, Perëndia urdhëroi që izraelitët 

duhet ta thernin qengjin në mbrëmjen e po asaj dite. 

 
-Perëndia urdhëroi që qengji duhej të therej. 

 
-Perëndia urdhëroi që qengji duhej të vdiste. 

 
-Pse urdhëroi Perëndia që qengji duhej të vdiste? 

 
-Kjo do t'u kujtonte izralitëve që dënimi për mëkatin është 

vdekja. 

 
-Para se Adami dhe Eva të mëkatonin, nuk kishte vdekje 

në botë. 

 
-Për shkak se Adami dhe Eva mëkatuan, vdekja erdhi në 

botë. 

 
-Për shkak se Adami dhe Eva mëkatuan, vdekja erdhi tek 

të gjithë njerëzit. 

-Perëndia gjithashtu i urdhëroi izraelitët që ta merrnin 

gjakun e qengjit në një legen. 

 

 -Nëse izraelitët donin të shpëtonin nga vdekja, atëherë ata 

duhet të ishin të kujdesshëm për t'iu bindur urdhërit të 

Perëndisë. 

 

-Dhe ta thernin qengjin ose kecin një vjeçar dhe ta merrnin 

gjakun në një legen. 

 

-Pastaj çfarë i urdhëroi Perëndia izraelitët që të bënin me 

gjakun? 

 

Le të lexojmë Eksodi 12:7 

 

7-[ZOTI tha] “Pastaj do të marrin nga ai gjak dhe do ta 

vënë mbi dy shtalkat dhe mbi arkitraun e shtëpive ku do ta 

hanë”. 

 

-Perëndia i urdhëroi izraelitët ta vendosnin gjakun lart dhe 

në dy anët e derës së shtëpisë ku do të hanin mishin e 

qengjit atë natë. 

 

-Ishte gjaku i qengjit që do t'i shpëtonte izraelitët nga 

dënimi i Perëndisë. 

 

-Nëse izraelitët donin të shpëtonin nga vdekja, atëherë ata 

duhet të ishin të kujdesshëm për t'iu bindur urdhërit të 

Perëndisë. 

 

-Dhe vetëm ta vendosnin gjakun lart dhe në dy anët e  



 9 

derës së shtëpisë ku do të hanin mishin e qengjit atë natë. 

 

-Çfarë tjetër i urdhëroi Perëndia izraelitët të bënin? 

 

Le të lexojmë Eksodi 12:22b 

 

22b-[ZOTI tha] “Asnjë prej jush nuk do të dalë nga 

dera e shtëpisë së tij deri në mëngjes”. 

 

-Perëndia i urdhëroi izraelitët të rrinin në shtëpinë me 

gjakun në derë deri në mëngjes. 

 

-Izraelitët duhet të qëndronin brenda me gjakun jashtë. 

 

-Gjaku jashtë ishte për të mbuluar izraelitët brenda.  

 

-Vdekja e qengjit jashtë ishte për të mbuluar izraelitët 

brenda. 

 

-Nëse izraelitët donin të shpëtonin nga vdekja, atëherë ata 

duhet të ishin të kujdesshëm për t'iu bindur urdhërit të 

Perëndisë. 

 

-Dhe të rrinin në shtëpi me gjakun në derë deri në 

mëngjes. 

 

-Çfarë tjetër i urdhëroi Perëndia izraelitët të bënin? 

 

Le të lexojmë Eksodi 12:46b 

46-[ZOTI tha] “Nuk do të thyeni asnjë kockë të tij”. 

 

-Perëndia i urdhëroi izraelitët që të mos thyenin asnjë 

nga kockat e qengjit. 

 

-Nëse izraelitët donin të shpëtonin nga vdekja, atëherë ata 

duhet të ishin të kujdesshëm për t'iu bindur urdhërit të 

Perëndisë. 

 

-Dhe të mos thyenin asnjë nga kockat  e qengjit apo kecit. 

 

-Perëndia u tha izraelitëve të bënin çdo gjë saktësisht ashtu 

si urdhëroi Ai. 

 

-Pse duhej që izraelitët të bënin çdo gjë saktësisht ashtu si 

urdhëroi Perëndia? 

 

-Nëse izraelitët nuk bënin çdo gjë saktësisht ashtu si 

urdhëroi Perëndia, atëherë plaga do të vinte te ata dhe i 

parëlinduri i tyre do të vdiste gjithashtu. 

 

-Perëndia do të shpëtonte të parëlindurin e izraelitëve 

vetëm nëse ata bënin çdo gjë saktësisht ashtu si urdhëroi 

Ai. 

 

-Perëndia do të shpëtonte të parëlindurin e izraelitëve 

vetëm nëse ata ndiqnin rrugën e Perëndisë. 

 

-Perëndia nuk do t'i lejojë njerëzit ta shpëtojnë veten sipas 

rrugëve të tyre. 

-Çfarë ndodhi kur Adami dhe Eva ndoqën rrugën e tyre 

dhe bënë rroba me gjethe? 

-Perëndia nuk i pranoi rrobat e tyre. 
 

-Çfarë ndodhi kur Kaini ndoqi rrugën e tij dhe refuzoi të 

bënte ofrimin ashtu si tha Perëndia? 

-Perëndia nuk e pranoi ofrimin e Kainit. 
 

-Rruga e Perëndisë është e vetmja rrugë që do të na 

shpëtojë neve. 

-Nëse ne nuk ndjekim rrugën e Perëndisë, atëherë 

Perëndia nuk do të na pranojë ne. 
 

-Çfarë u premtoi Perëndia izraelitëve nëse ata do t'i 

bindeshin Atij? 
 

Le të lexojmë Eksodi 12:12-14 
 

12-Atë natë unë do të kaloj nëpër vendin e Egjiptit dhe 

do të godas çdo të parëlindur në vendin e Egjiptit, qoftë 

njeri apo kafshë, dhe do t'i jap hakun gjithë perëndive të 

Egjiptit. Unë jam ZOTI. 

13-Dhe gjaku do të jetë për ju një shenjë mbi shtëpitë 

ku ndodheni; kur unë të shoh gjakun do të kaloj tutje dhe 

nuk do të ketë plagë mbi ju për t'ju zhdukur, kur të godas 

vendin e Egjiptit. 

14-Ajo ditë do të jetë për ju një ditë për t'u mbajtur 

mend dhe ta kremtoni si festë kushtuar ZOTIT; do ta 

kremtoni nëpër kohëra si ligj të përjetshëm. 
 

-Nëse izraelitët i bindeshin urdhërit të Perëndisë, çfarë 

premtoi Perëndia të bënte? 

-Perëndia premtoi që plaga nuk do të vinte tek ata dhe i 

parëlinduri i tyre nuk do të vdiste. 

 

-A iu bindën izraelitët Perëndisë? 

 

Le të lexojmë Eksodi 12:28 

 

28-Atëherë bijtë e Izraelit shkuan dhe vepruan ashtu; 

ata bënë ashtu si i kishte urdhëruar ZOTI Moisiun dhe 

Aaronin. 

 

-Izraelitët bënë saktësisht atë që u urdhëroi Perëndia të 

bënin. 

 

-Izraelitët bënë gjithçka që Perëndia i urdhëroi të bënin. 

 

-Nëse një izraelit do të zgjidhte një qengj të sëmurë për ta 

flijuar, a do ta shpëtonte Perëndia atë? 

-Jo. 

 

-Nëse një izraelit vetëm do ta lidhte një qengj afër derës 

dhe nuk do ta therte, a do ta shpëtonte Perëndia atë? 

-Jo. 

 

-Qengji duhej të therej. 

-Gjaku i qengjit duhej të derdhej. 

 

-Perëndia nuk donte që izraelitët të harronin që dënimi i 

Perëndisë për mëkatin është vdekja. 

-Çfarë ndodhi atë natë më vonë? 
 

Le të lexojmë Eksodi 12:29-30 
 

29-Prandaj ndodhi që në mesnatë Zoti goditi tërë të 

parëlindurit në vendin e Egjiptit, që nga i parëlinduri i 

Faraonit që rrinte mbi fronin e tij, deri te i parëlinduri i të 

burgosurit që ishte në burg, si dhe çdo pjellë e parë e 

bagëtive. 

30-Kështu Faraoni u ngrit natën, ai me gjithë 

shërbëtorët e tij dhe gjithë Egjiptasit; dhe u dëgjua një 

klithmë e madhe në Egjipt, sepse nuk kishte shtëpi ku të 

mos kishte një të vdekur. 
 

-I parëlinduri i Faraonit dhe të gjithë fëmijët e parëlindur 

të egjiptasve vdiqën. 
 

-I parëlinduri i bagëtive të Faraonit dhe të gjithë të 

parëlindurit e bagëtive të egjiptasve ngordhën. 
 

-A i vrau Perëndia të gjithë të parëlindurit e egjiptasve 

ashtu siç tha Ai? 

-Po. 
 

-Dënimi i Perëndisë për mëkatin është vdekja. 

-Perëndia do ta dënojë të gjithë mëkatin. 

-Perëndia do ta dënojë të gjithë mëkatin me vdekje. 
 

-Kur Perëndia vendos ta dënojë mëkatin, asnjë nuk mund 

të shpëtojë. 
 

-A vdiq ndonjë nga të parëlindurit e izraelitëve? 

-Jo. 

 

-Pse nuk vdiq ndonjë nga të parëlindurit e izraelitëve? 

 

-Sepse izraelitët iu bindën Perëndisë dhe vendosën gjakun 

lart dhe në të dy anët e dyerve të shtëpive të tyre. 

 

-Ashtu si dashi i përsosur vdiq në vendin e Isakut, kështu 

edhe qengji i përsosur apo keci vdiq në vendin e të 

parëlindurve të izraelitëve. 

 

-Për shkak se izraelitët iu bindën Perëndisë, Perëndia e 

mbajti premtimin e Tij dhe kaloi sipër shtëpive të 

izraelitëve.  

 

-A e bën gjithmonë Perëndia atë që Ai thotë? 

-Po. 

 

-Perëndia e mbajti mend premtimin e Tij për t'i udhëhequr 

izraelitët jashtë Egjiptit dhe jashtë skllavërisë. 

 

-Perëndia e mbajti mend premtimin e Tij për të dërguar 

Shpëtimtarin me anë të Abrahamit dhe izraelitëve. 

 

-Izraelitët ishin fëmijë të Adamit dhe Evës ashtu siç ishin 

egjiptasit. 

 

-Izraelitët ishin të lindur në mëkat ashtu si egjiptasit. 

 

-Izraelitët kishin mëkatuar dhe meritonin të vdisnin ashtu 

si egjiptasit. 

-Ishte vetëm për shkak të hirit të Perëndisë që Perëndia i 

shpëtoi izraelitët. 

 

-Është vetëm për shkak të hirit të Perëndisë që çdo njeri 

është i shpëtuar. 

 

-Pasi vdiqën i parëlinduri i Faraonit dhe të parëlindurit e 

egjiptasve, çfarë bëri Faraoni? 

 

Le të lexojmë Eksodi 12:31-36 

 

31-Atëherë ai thirri Moisiun dhe Aaronin natën dhe u 

tha: "Çohuni dhe largohuni nga mesi i popullit tim, ju dhe 

bijtë e Izraelit; dhe shkoni t'i shërbeni ZOTIT, siç e keni 

thënë. 

32-Merrni me vete kopetë e bagëtive të imta dhe të 

trasha, siç keni thënë, dhe shkoni; dhe më bekoni edhe 

mua!". 

33-Dhe Egjiptasit e nxisnin popullin për të shpejtuar 

nisjen nga vendi, sepse thonin: "Do të vdesim të gjithë". 

34-Populli mori me vete brumin e bukës para se ai të 

vinte; i mbështolli magjet e tij me rroba trupi dhe i vuri 

mbi kurriz. 

35-Dhe bijtë e Izraelit bënë ashtu siç i kishte thënë 

Moisiu dhe u kërkuan Egjiptasve sende argjendi, sende ari 

dhe rroba; 

36-dhe ZOTI bëri që Egjiptasit ta shikonin me sy të 

mirë popullin dhe t'i jepnin atë që kërkonte. Kështu i 

zhveshën Egjiptasit. 

-Atë natë, Faraoni thirri Moisiun dhe i la izraelitët të 

shkonin. 

 

-Faraoni mendoi që ishte në gjendje të luftonte kundër 

Perëndisë. 

-Faraoni mendoi që ishte në gjendje të luftonte kundër 

Perëndisë dhe ta mundte Perëndinë. 

 

-Satani gjithashtu mendoi që mund të luftonte kundër 

Perëndisë dhe ta mundte Perëndinë. 

 

-Asnjë nuk mund ta mundë Perëndinë. 

-Asnjë nuk mund ta ndalojë punën e Perëndisë. 

 

-Perëndia do t'i shpëtojë ata që ndjekin rrugën e Perëndisë. 

-Perëndia do t'i shkatërrojë atë që ndjekin rrugën e tyre. 

 

Le të lexojmë Eksodi 12:51 

 

51-Kështu ndodhi që pikërisht atë ditë ZOTI i bëri bijtë 

e Izraelit të dalin nga vendi i Egjiptit, simbas radhëve të 

tyre. 

 

-Perëndia e mbajti premtimin e Tij dhe i udhëhoqi 

izraelitët jashtë Egjiptit. 

 

-A mund të luftojë Faraoni kundër Perëndisë dhe të fitojë? 

-Jo. 

 

-A mund të luftojë ndonjë kundër Perëndisë dhe të fitojë? 

-Jo. 


